
Árni Gregersen

Gongur eftir ætlaninunum, 
sum eru niðurfestar í upp­
skotið til fíggjarlóg fyri 2017, 
so fara 112 milljónir krónur 
at leypa av á landskassa­
roknskapinum, tá ið árið 2017 
er at enda komið.

Landsstýriskvinnan við 
fíggjarmálum  Kristina Há­
foss, Tjoðveldi, var eisini eitt 
stórt smíl, tá ið hon undir 
lyklaorðunum  “Vøkstur, 
vælferð og varsemi” legði 
fíggjarlógaruppskotið fram 
fyri almenninginum,

Hon staðfesti, at tað 
gongur væl í samfelagnum 
í løtuni og vísti á tey viður­
skiftini sum gera, at Føroyar 
forvinna stóran pening í 
løtuni.

Methøgi laksaprísurin og 
stóru nøgdirnar av uppsjóv­
arfiski geva stórar inntøkur, 
men útreiðslurnar eru eisini 
lagar, fyrst og fremst tí olju­
prísurin  er so lágur.

Lagið var gott, í sum tað 
sær út nú, so fara pengar at 
leypa av á fíggjarlógini, sum 
er galdandi fyri í ár og tað er 
so fyrstu ferð í mong ár.

Hvør eigur æruna fyri, at 
tað ber til stríðast andstøða 
og samgongan oftya um, men 
tað kann helst staðfestast, at 
avlopið í ár var ætlað, tá ið 
fráfarna samgonga legði frá 

sær, hóast tað var núsitandi 
samgonga, sum gjørdi fíggj­
arlógina lidna millum jól og 
nýggjár í fjør.

Ov lítið avlop
112 milljónir krónur í avlopi 
er ikki nógv á einari fíggj­
arlóg, sum heevur 5,9 mill­
jardir í yvirskoti.

Andstøðan fanst eisini 
beinanvegin eftir at upp­
skotið var lagt fram, at, at 
avlopið er so lítið.

Flokkarnir førdu allir 
fram, at tíðirnar júst nú eru 

so góðar og inntøkurnar so 
stórar, at munandi meira eig­
ur at leypa av.

- Men soleiðis hevur tað 
verið, tá ið hasir flokkar hava 
sitið við ábyrgdini: tá verður 
ov nógv brúkt, segði Bárður 
á Steig Nielsen, formaður í 
Sambandsflokkinum.

Jørgen Niclassen, formað­
ur í Fólkaflokkinum, segði:

- Hendan samgongan kom 
til skorin klæðir, men pass­
aði tey als ikki.

Bill Justinussen, Mið­
flokkurin, sigur, at tað gong­

ur væl í Føroyum og tað sæst 
eisini á fíggjarlógini.

- Eg harmist tó um, at vit 
brúka ov nógvar pengar. Í 
fleiri undanfarin á, royndi 
hin samgongan at gera so­
leiðis, at inntøkurnar blivu 
størri enn útreiðslurnar, 
men í hesum uppskotinum 
er tann munurin minkandi 
aftur í rakstrinum, legði 
hann afturat.

Upppaftur størri 
inntøkur
Í sjálvum uppskotinum er 

mett, at 112 milljónir krónur 
fara at leypa av, tá ið 2017 er 
komið at enda, men sum Sos­
ialurin skilir tað, so væntar 
samgongan, at avlopið verð­
ur munandi størri.

Samgongan hevur við 
vilja sett talið í lægra lagi, so 
inntøkurnar heldur fara at 
gerast størri enn væntað.

Tað er helst ein av orsøk­
unum til,  at landsstýris­
kvinna var so væl nøgd, tá ið 
hon legði uppskotið fram. 

Hon segði tó, at fyri at 
halda vøksturin í útreiðsl­

unum niðri á 1,8 prosenti, 
so var neyðugt, at øll lands­
stýrisfólkini fóru inn á 
teirra økir og spara har til 
ber. Í veruleikanum er – eftir 
at ladnsstýrisfólkini komu 
við teirra ynskjum – skorið 
nøkulunda javnt yvir ein 
kamb.

- Vit vilja fegin hava 
møguleika at raðfesta  nøkur 
ting ogt gyfir at vit kunnu 
gera tað, so er neyðugt at 
halda aftur á øðrum økjum 
og tað er tað vit hava gjørt, 
sigur Kristina Háfoss, lands­
stýriskvinna.

Landsstýriskvinnan reks­
aði í sínari framløgu upp, at 
skattalætti er latin til lág- og 
meðalinntøkurnar, at meira 
lestrarstuðul verður latin og 
at fleiri átøk eru gjørd  longu 
nú.

- Inntøkurnar eru stórar, 
so tað ræður um hjá okkum 
at duga at húsast við teim­
um.

FRAMLØGAN VAR 
SUM EIN VALRØÐA
Fíggjarlogaruppskotið fyri 2017 gevur 
eitt avlop uppá 112 milljónir krónur

Kristina Háfoss, 
landsstýriskvinna 
varsera vælnøgd, tá 
ið hon legði uppskotið 
um fíggjarlóg fram

Bill Justinussen, Miðflokkurin, helt ikki, at nóg væl ferður 
ansað eftir ikki at brúka ov nógv av inntøkunum

Báður Nielsen, formaður í Sambandsflokkinum, 
segði, at útreiðslurnar ikki hækka 1,8 prosent, 
sum landsstýrið sigur, men minst 3,2 prosent

Jørgen Niclasen, Fólkaflokkurin: Tey komu 
til skorin klæðir, men tey passaðu ikki
 


